
(...)

Debte, Esteverin, Riviere

Aujourd'huy vingt quatriesme du moys 
de septambre mil six cens trante troys apres
midy regnant louys &a pardevant moy no(tai)re

royal soubz(sig)ne dans ma boutique en villemur &a 
personnellement estaby anthoine riviere
laboureur du lieu del terme lequel de gré 
recognoist debvoir a( )m(aîtr)e( )jean esteverin no(tai)re

royal de villemur absant mais moy no(tai)re

comme personne publique a( )raison de mon
office pour luy stipulant et acceptant la somme
de cinquante livres t(ournoi)z de prest amiable
cy devant receu ]illec[ reallement en quartz
d( )escu douzains et autre monoye courant
ainsy qu'a dict tellement qu( )il se contente
de lad(ite) somme de cinquante livres et sera
tenu payer icelle aud(it) esteverin dans la 
presant ville a la feste de la mag(dalei)ne prochaine 
precizement a l obliga(ti)on de tous et ch(ac)uns
ses biens p(rese)ns et advenir mesmes sa
personne pour y estre constrainct par
detten(ti)on et emprisonnement d'icelle qu'a
submis aux rigueurs de justice avec les
ren(onciati)ons requizes et l( )a juré a dieu par serement
en presance de jean constans pra(tici)en
et( )pierre custos dud(it) villemur signes avec
moy no(tai)re led(it) debiteur a dict ne sçavoir

Constans, p(rése)nt       Custos, p(rése)nt    Timbal

                            Bascoul, not(aire) r(oyal)
Mention marginale :

Cancellé du consentement
dud(it) esteverin comme
payé de la somme
de cinquante livres
y contenue dud(it)
riviere stipullant
et acceptant a( )vill(emur)
le 26 aoust 1635
p(rese)ns jaques bourgaud
et( )jean malfre de( )vill(emur)

Esteverin

iaquis bourgau

J. Malfre, p(rese)nt

Bascoul
   not(aire)


